
Төп белем биреү өлкәһе: телмәр үҫеше. 
Белем биреү өлкәләрен интеграциялау: танып белеү үҫеше, социаль – коммуникатив үҫеш, художестволы - эстетик үҫеш. 
Маҡсат: мнемотехника ысулы менән яҙ миҙгеле тураһында һөйләүҙе нығытыу,һүҙлекте киңәйтеү һәм активлаштырыу. 
Интеграцияланған бурыстар:
Белем биреүсе: йәнле һәм йәнһеҙ тәбиғәттә яҙғы үҙгәрештәр тураһында күҙҙаллауҙарын формалаштырыу,мнемотехника ысулы менән яҙ миҙгеле тураһында һөйләүҙе нығытыу,һүҙлекте киңәйтеү һәм активлаштырыу.
Үҫтереүсе: балаларҙың артикуляция аппаратын нығытыу, фонетик ишетеү һәләтен, бәйләнешле телмәр үҫтереү,фекерләүҙе,ҡыҙыҡһыныусанлыҡты,хәтерҙе үҫтереү. 
Тәрбиәүи: ижади һәләт,тәбиғәткә һөйөү,һаҡсыл ҡараш тәрбиәләү;тәбиғәт күренештәренә күҙәтеүсәнлек,боронғо йолаларға ҡыҙыҡһыныу тәрбиәләү.
Алдан эшләнгән эш:һүрәттәр ҡарау,саф һауала тәбиғәтте күҙәтеү,сыйырсыҡ ояһы эшләү.
Йыһазландырыу. Мнемотаблица,һары төҫтәге түңәрәк,нурҙар,маскалар,ағас,ҡоштар һүрәте,ноутбук. 
Эшмәкәрлек барышы. 
Тәрбиәсе:Балалар,әйҙәгеҙ әле тирә-яҡты  сәләмләйек:
Алтын ҡояш,һаумы!
Зәңгәр һауа,һаумы!
Шаян елкәй.һаумы!
Беҙ йәшәйбеҙ бер ерҙә –
Сәләмләйбеҙ һеҙҙе лә!
Тәрбиәсе: Артикуляция күнегеүҙәре эшләп алайыҡ: 
" Йылмайыу", '' Теш таҙартыу''.
Бал ҡорттары йыры:ҙҙҙҙ
 Йылан ыҫылдай:ҫҫҫҫҫ
Ауыҙҙы сайҡатабыҙ :ғғғғғ
Тамаҡтан ҡылсыҡты алдыҡ:ҡҡҡҡҡ
Ҡу-ҡу-ҡу-ҡуян
Ҡы-ҡы-ҡы-ҡымыҙ
Ҡа-ҡа-ҡа-ҡарға
Ҡо-ҡо-ҡо-ҡояш
Ҡояш-Ниндәй башҡорт өнө ишетелә?(Ҡ)
Ҡайҙа ишетелә?(Башында)
Ҡояш һүҙен ижеккә бүләйек.
Ҡояш һүҙе менән һөйләм төҙөү.Яҙ көнө ҡояш нығыраҡ йылыта.
Ҡарға һүҙен ижеккә бүләйек. Ҡарға һүҙе менән һөйләм төҙөү.
Йылы яҡтан ҡара ҡарғалар ҡайтты.

Тел төҙәткес. 
Ҡара ҡарға ҡарҙан бара 
Ҡанаттарын ҡаға-ҡаға. 
Эй маҡтана, эй маҡтана: 
“Ҡанат остарыма тағып, 
Яҡшы хәбәр килдем алып, 
Яҙ башлана, яҙ башлана!” 

Тәрбиәсе:Балалар,мин иртәнсәк ишек төбөндә хат таптым.Әйҙә уҡып ҡарайыҡ: Мин яҙ.Беҙ ҡояш менән кешеләргә йылы һәм ҡыуаныс тарата инек.Тик бер көндө кем мөһимерәк тип бәхәсләшеп киттек.Ҡояш : «Мин ерҙе йылытам,ҡышты ҡыуалайым»- тине, ә мин : «Мин һинһеҙ ҙә ҡышты ҡыуалайым» - тинем.Ҡояш үпкәләне лә юғалды.Ә мин нисек кенә тырышһам да,бер үҙемдең көсөм етмәй. Ҡояшты табырға ярҙам итегеҙ!
Тәрбиәсе: Һеҙ нисек уйлайһығыҙ,яҙға нисек ярҙам итербеҙ икән? Ҡояшҡа нисек юлды табырға? 
Көндөҙ тамсы тып-тып тамды,
Ҡарап торҙоҡ беҙ уны.
Иртән торһам, тамсы таммай, 
Ҡыйыҡтарҙа - боҙбармаҡ.
Тәрбиәсе:Балалар,тамсылар ҡасан тама?
Балалар: Ҡояш  йылытҡанға. 
Дөрөҫ,тимәк ҡояшты табырға тамсылар ярҙам итер. Яҙҙың эҙҙәре,тамсылары буйлап сәйәхәткә сығабыҙ. 
Ҡарағыҙ әле, тамсы эленеп тора. Был тамсыҡай яҙҙың ниндәй икәнен белгеһе килә.
Тәрбиәсе:Балалар,әйҙәгеҙ уйнап алайыҡ әле,яҙ ниндәй?Туп менән уйын.
Балалар: Йылы,ҡояшлы,күңелле,тәмле еҫле,шаян,йәшел,сәскәле.
Тәрбиәсе:Балалар,мнемотаблица буйынса яҙ тураһында һөйләйек.
Яҙ көнө ҡояш нурҙарын нығыраҡ һибә.Ҡыйыҡтан  тамсылар тама.Ағастар япраҡ яра. Ҡоштар йылы яҡтан ҡайта.Ҡоштарға малайҙар оя яһап ҡуялар.Мин яҙ миҙгелен яратам.

Ял итеп алайыҡ:
Бына ниндәй яҙ килде (ҡулдарҙы алға һуҙып күрһәтеү)
Түбәнән тамсы тама ( бармак остары менән ус төптәренә сиртеү)
Көндөҙ көн йылы була (ҡулдарҙы сайҡайҙар)
Һыуыта кискә табан (сүгәләйҙәр)
Тамсылар бейей тып-тып (ҡулдарҙа бармаҡ остарын бейетеү)
Уларҙы булмай туҡтатып.
Улар яҙ алып килә (ҡул сабып бейейҙәр)

Тәрбиәсе:Бына икенсе тамсы эленеп тора.
Икенсе тамсы ҡоштар тураһында белгеһе килә.Балалар,ҡоштар ниндәй ике төркөмгә бүленә?
Балалар:Ҡышлаусы һәм йылы яҡҡа осоп китеүсе күсмә ҡоштар.
Тәрбиәсе:Хәҙер “Ҡышлаусы һәм йылы яҡҡа китеүсе ҡоштарҙы айыр” исемле уйын уйнап алайыҡ .Ике командаға бүленәбеҙ.Беренсе команда ҡышлаусы ҡоштарҙы ,ә икенсе команда күсмә ҡоштарҙы айыра.
(Уйын уйнау.)
Ә хәҙер ҡоштарға әйләнәбеҙ ҙә тамсыға үҙебеҙ тураһында һөйләйбеҙ.


Азалия.Шаулашып килеп  еттек Башҡортостанға,
Бында рәхәт һәм күңелле булғанға.
Алып килдек тыуған ергә
 Яҙ,яҙ,яҙ!
Тиҙҙән бөтөр баҫыуҙарҙа 
Ҡар, ҡар ,ҡар!
Күктә ҡояш нурын сәсә: 
Яҙ,яҙ, яҙ!
Ҡыуанышып ҡысҡырабыҙ:
Ҡар, ҡар, ҡар!

Лилиә.Мин- тумыртҡа.Беҙ йылы яҡҡа китмәйбеҙ.Оҙон суҡышыбыҙ менән ағастарҙың эсенә ингән ҡорттарҙы соҡоп алабыҙ.

Инзира.Мин - Һабан турғайы, күсмә ҡош. Һайрауым менән игенселәрҙең күңелен күтәрәм.Сәсеү ваҡытында уларҙың баш осонда һайрайым.

Рамазан.Мин-Кәкүк.Йылы яҡтан май айында ҡайтам.Урманды  ҡорота торған йөнтәҫ  бөжәктәрҙе башҡа ҡоштар ашамай.Ә беҙ уларҙың береһен дә ҡалдырмайбыҙ. 
Яҙғы көндө тауышымдан
Сыңлап тора ер һәм күк , 
Һеҙгә  ғүмер теләйем 
Урман сәғәте - кәкүк.
 
Розалия.Мин- ҡарлуғас, күсмә ҡош.Беҙ төрлө осоп йөрөгән зарарлы бөжәктәрҙе ҡыуып етеп тотабыҙ.Беҙ ҙә файҙа килтерәбеҙ.
Мин ҡарлуғас,ҡарлуғас,
Эй күңелле яҙ булғас.
Гел һайрағы килеп тора,
Тыуған илде һағынғас.

Ислам.Мин- Һандуғас, йылы яҡтан бөжәктәр сыҡҡас ҡына ҡайтам. Моңло көйөм менән кешеләрҙең күңелен күтәрәм.
Азат.Мин-Сыйырсыҡ.Мин дә зарарлы  бөжәктәрҙе йыям.Балалар миңә оя яһап ҡуялар.
Тәрбиәсе:Ә быйылғы йыл ниндәй йыл тип иғлан ителде?
Балалар:Экология йылы.
Тәрбиәсе:Ә нимә һуң экология?(Балаларҙың яуаптары)
Тәрбиәсе:Афарин,балалар.Ә беҙ экология йылында ҡоштар өсөн нимә эшләй алабыҙ?
Балалар:Ҡыш көнө ҡоштарға ем һалдыҡ,ә яҙ көнө сыйырсыҡтарға оя яһаныҡ.
Тәрбиәсе:Дөрөҫ,балалар.

Тәрбиәсе:Балалар,борон-борондан  халҡыбыҙ ҡош-ҡортҡа табынып йәшәгән һәм ҡарға,кәкүкте кешеләргә изгелек килтереүсе ҡоштар тип иҫәпләгән.Шуға  уларға бағышлап «Ҡарға бутҡаһы», «Кәкүк сәйе» исемле байрамдар үткәргәндәр,уларҙан йәйҙең матур килеүен,игендең уңыуын һорағандар. Әйҙәгеҙ беҙ ҙә ағасҡа таҫмалар бәйләп, теләктәр теләйек.
Балалар:
Розалия-Елберләшеп торһондар.
Азалия-Беҙҙе иҫләп торһондар.
Рамазан-Ҡотто һаҡлап торһондар.
Лилиә-Илгә именлек килһен.
Инзира-Күктән изгелек булһын.
Ислам-Көндәр һәр саҡ матур торһон. 

Йыр “Яҙ килә.»
Бер  тигәс тә ни яман?	Урман бөтһә,шул яман.
-Ике тигәс тә ни яман?	Һыу ҡороһа,шул яман.
-Өс тигәс тә ни яман?           Йәнлек бөтһә,шул яман.
-Дүрт тигәс тә ни яман?	Һауа бысраһа,шул яман.
-Биш тигәс тә ни яман?	Сүп-сар ятһа,шул яман.
Алты тигәс тә ни яман?	Киләсәкте уйламайынса көн күреүҙәр,шул яман.
Тәрбиәсе:Афарин,балалар!Яҙ бик ҡәнәғәт.Ә бына өсөнсө  тамсы.Ҡояшҡа ла килеп еттек.Тик ҡояш күңелһеҙ.Ул нурланып китһен өсөн берешәрләп нурын ҡуйып, уға ниндәй икәнен әйтер кәрәк.Ҡояш ниндәй?
Балалар: Розалия-матур,Ислам-нурлы,Лилиә-түңәрәк,Инзира-һары, ,Азат-эҫе,Азалия-шаян,Рамазан-Йылы.           

Тәрбиәсе:Ҡарағыҙ әле, ҡояш ниндәй матур булып китте,беҙгә йылмайып ҡарай.Ҡояш йылмайып ҡарағас,тирә-яҡ йылынып китте.
Яҙ беҙгә бүләк ебәргән,хаты ла бар. “Балалар, һеҙ мине белемегеҙ менән бик ҡыуандырҙығыҙ.Мин һеҙҙең ҡояш һымаҡ көләс һәм шат булыуығыҙҙы теләйем һәм бәләкәс кенә ҡояшҡайҙар бүләк итәм.
Тәрбиәсе: Балалар,беҙ һеҙҙең менән нимәләр эшләнек
Балалар:Ҡоштар булдыҡ,уйнаныҡ.
Тәрбиәсе:Ә һеҙгә нимә оҡшаны?
Балаларҙың яуаптары.
